
ítrótturfótbóltur

Meistararnir  broyta álopið

Páll skiftir til Víking

René ávegis úr HB

Páll Mohr Joensen hevði ilt við at sleppa 
fram at í HB, og hann hevur nú valt at skifta 
til Víking, har hann skal virka sum jokari

Føroyski landsliðsleikarin, René S. Joensen, tingast 
í løtuni við Vendsyssel FF um ein sáttmála

Pætur Albinus

Páll Mohr Joensen hevur 
verið í Danmark í lestrar­
ørindum, og fluttur heim­
aftur við børnum sigur 
hann seg ikki hava havt so 
góðan hug til fótbóltin, nú 
hann ikki slapp upp í part 
á besta liðnum hjá HB.

Páll er tó framvegis í 
góðum fótbóltsárum (29) 
og hevur sannførandi hag­

tøl í Effodeildini, har hann 
hevur skotið 30 mál í 133 
dystum, harav nógv mál 
eru komin eftir at hann er 
innskiftur.

Jokari
Tað liggur eisini í luftini, 
at Páll Mohr Joensen skal 
verða innskiftari í Víkingi – 
í øllum førum at byrja við.

– Tá ið eg skrivaði undir, 
var tað ein greið avtala við 

Sigfríð Clementsen um, at 
eg skal brúkast sum jokari, 
sigur Páll og vísir á, at tað 
er ein góð orsøk til tað.

– Eg eri ikki í venjing 
at spæla fulla tíð beinan­
vegin, men eg verði kanska 
spældur inn á liðið til eg 
einaferð eri klárur at byrja 
inni. Vónandi tað, sigur 
Páll Mohr Joensen.

albinus@sosialurin.fo

Pætur Albinus

22 ára gamli miðvallarin 
hjá HB, René S. Joensen, 
hevur møguliga spælt sín 
seinasta dyst fyri HB á 
hesum sinni. Í øllum førum 
er royndarvenjingin gingin 
somikið væl í Vendsyssel 
FF, at partarnir í løtuni 
tingast um ein sáttmála. 
Samráðingar hava verið í 
gongd um vikuskiftið, men 
við Sosialin sigur René, at 
hann væntar at ein avgerð 
verður tikin um framtíð 
hansara í seinasta lagi í 
morgin.

Tað er annars bara hálv­
ur annar mánaði síðani, at 
René S. Joensen gjørdi sátt­
mála við HB fyri restina 
av kappingarárinum, og tí 
kann tað væl hugsast, at 
høvuðsstaðarfelagið krev­
ur eina peningaupphædd 
fyri at lata hann fara til 
Danmarkar.

René hevur áður verið 
partur av ungdómsdeildini 
í Brøndby IF, og kappingar­
árini 2012 og 2013 var hann 
eisini javnan við á besta 
liðnum.

albinus@sosialurin.fo

Savnsmynd

leikliga, hevur tað ikki gingið 
eftir vild. Tí varð avgerð tikin 
í felagnum um at finna ein 
nýggjan álopsspælara til 
seinnu hálvu, samstundis 
sum Camara eisini fekk 
møguleikan at fara til annað 
felag at royna seg. Beint 
fyri at flytingarvindeygað 
lat aftur, fall hetta endaliga 
upp á pláss, sigur Eyðun 
Klakstein.

Avloysarin
B36 hevur einki sæð til av­
loysaran, Philip Lund, men 

gjørdi tó eitt kanningarar­
beiði fyri at fáa eina mynd av 
um hetta var rætti spælarin. 

– Philip Lund er ein skila­
góður og tekniskt dugnaligur 
álopsspælari. Eftir uppihald í 
USA hevur hann hevur hev­
ur verið skaddur í eina tíð, 
men seinastu mánaðirnar 
hevur hann av álvara vant 
uppaftur og er sera svangur 
eftir at koma í gongd aftur 
við at spæla. Skoðbráið at 
falla til í Føroyum og á lið­
num er stutt, og tað eru 
bert 10 dystir eftir at spæla, 

men vit vóna, at hann fer at 
styrkja okkara álopsspæl og 
fer at hjálpa okkum við at 
fáa góð úrslit í seinasta part­
inum av kappingini, sigur 
Eyðun Klakstein.

Philip Lund kann fáa 
debut ólavsøkuaftan, tá ið 
B36 fær vitjan av ÍF.

albinus@sosialurin.fo

Ibrahima Camara fekk 
bara eitt hálvt ár á 

meistaraliðnum hjá B36. 
Hann gjørdi fimm mál

Mynd: Álvur Haraldsen


